
Voor en lank na die Voortrekkers en hul afstammelinge die rivier Ncome 
"Bloedrivier" herbenoem het, het daar ten minste twee mondelinge weergawes 
aangaande die stryd op en rondom die 16 Desember 1838 ontstaan. Een van die 
weergawes was die van die vroegste bewoners van die streek en die ander 
weergawe was die van die trekker-en setlaar-gemeenskappe.  
 

Geslagte van geskied-skrywers en  -onderwysers het met slegs 'n paar 
uitsonderings na oor die algemeen verkies om die trekker-  en setlaar-weergawe op 
ŉ onkritiese wyse te aanvaar en selfs te bevorder. Die gevolg hiervan is dat hierdie 
weergawe tans in handboeke en navorsing aangedui word as die enigste geldige 
weergawe van die Slag van Ncome [1838]. 
 

Dit gee aanleiding tot twee eenvoudige maar tog ook nie so eenvoudige vrae 
wat 'n definitiewe antwoord verdien, naamlik: Wat het op en rondom Ncome 
gebeur op die 16 Desember 1838?  Wanneer, om watter rede en vir watter doel was 
die rivier Ncome herdoop na "Bloedrivier"? 

 
Hierdie bydrae het in die eerste plek ten doel om ŉ seleksie van mondelinge 

weergawes wat onder die inwoners van die gebiede rondom Ncome bestaan aan te 
dui en tweedens om sodanige afwykings en teenstrydighede van die 
standaardiseerde weergawe te identifiseer. ŉ Poging sal dan onderneem word om 
die geskiedenis aangaande die Slag van Ncome [1838] soos dit tans in handboeke en 
navorsing aangetoon word te herbesoek en waarskynlik ook te hersien. Hierdie 
projek kan ŉ voortdurende proses van wedersydse begrip tot gevolg hê en 
afstammelinge van die Ncome-generasie inspireer om te volhard in hulle strewe na 
ŉ versoende samesyn. 

